Nafa​rro​a​ko Par​la​men​tu​ko Mahai​ak, 2007ko urriaren 8an egin​da​ko bil​ku​ran, Ele​du​nen Batza​rra​ri entzun ondo​ren, era​ba​ki hau hartu zuen, bes​te​ak beste:

1. Izapidetzeko onartzea Maiorga Ramírez Erro jaunak aurkeztutako galdera, Gobernuko kideek Nafarroako Kutxako kontseiluan, zuzendaritza organoetan eta Espainiako Aurrezki Kutxen Konfederazioan parte hartzea dela eta, horiek jasotako ordainsarien gaineko informazioa legebiltzarrera igortzeko Gobernuak duen asmoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bil​ku​ran izapidetzea.

Iru​ñe​an, 2007ko urriaren 8an

Lehen​da​ka​ria: Elena Torres Miranda

GAL​DE​RA​REN TES​TUA

Nafarroa Bai parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, Osoko Bilkuran ahoz erantzun diezaion:

Ekonomia eta Ogasun kontseilari Miranda jaunak, Legebiltzar honetako Ekonomia eta Ogasun Batzordean berriki eginiko agerraldian jakinarazi zuenez, asmoa du aurrezki kutxei buruzko lege proiektu bat prestatzeko, horiei buruzko guztia arautzeko, gure eskumenen baitan.

Gauza bera adierazi zuen bere lehen agerraldian Ekonomia eta Ogasun kontseilari ohi eta Nafarroako Gobernuko lehendakariorde izandako Iribarren jaunak, eta, jakina denez, ez zuen bete. Era berean, aurreko legegintzaldian Nafarroako Kutxako estatutuak aldatu ziren eta, gure iritziz, foraltasuna maltzurki erabili zen; izan ere, gaur egun, Nafarroako Kutxa da demokratizatu ez den bakarra Estatuko kutxen artean, gure foraltasuna oinarri, gardentasuna eta ordezkari politikoen partaidetza saihestearren.

Egun, horren froga argia dugu Nafarroako Kutxaren kontseilua, non ez baitago Nafarroa Bai koalizioa osatzen dugun alderdiok proposatutako kide bakar bat ere eta, aldiz, bai UPNk, CDNk, PSNk eta IUN-NEBek proposatutakoak.

Gogoratu beharra dago, halaber, Legebiltzar honek informazioa eskatu zuela Nafarroako Gobernuak Nafarroako Kutxako kontseilurako izendatutako kide guztiek bileretara joategatik jasotzen zituzten ordainsariei buruz; Nafarroako Kutxak eta Nafarroako Gobernuak, ordea, ukatu egin zuten informazio hori, esanez Nafarroako Kutxa pribatua zela; beraz, Legebiltzar honi eta oro har herritarrei informazioa ukatu zieten.

Hori dela-eta, hau jakin nahi dut:

Nafarroako Gobernua legegintzaldi honetan prest egonen al da Legebiltzar honek eska diezaiokeen informazioa igortzeko, jakiteko Gobernuko kideek zer ordainsari jaso dituzten Nafarroako Kutxako kontseiluan, zuzendaritza organoetan eta Espainiako Aurrezki Kutxen Konfederazioan parte hartzeagatik?

Iruñean, 2007ko urriaren 4an

Foru parlamentaria: Maiorga Ramírez Erro

